
				এই পাতাটির মুদ্রণ সংশোধন করা প্রয়োজন। 
সত্যেন্দ্রনাথ ও বাংলা-সাহিত্য 8ዋ
পর-গাছ ওই মল্লি-আলী বিলিস্থতার হার গাথে, অশথ-বট আর ছাতিম-পাতার ছায়ায় ছাতা তোর মাথে । তুই যে মহালক্ষ্মীরূপা, তুই যে মণি-কুণ্ডলা, ইভ-রদে কবরী তোর ছন্ন কানন-কুন্তলা ! ভাণ্ডারে তোর নাইক চাবী, বাইরে সোনা তোর যত,— মাটিতে তোর সোনা ফলে, কে আছে বল্ তোর মত ? তোর সোনা সুবর্ণরেখার রেখায় রেখায় থিতিয়ে রয়, ছুঢ়বে কে পারস্ত সাগর ? মুক্তা সে তোর কিলেই হয় ; ঝিলে তোমার মুক্ত। ফলে, জলায় ফুলের জল্স রোজ, তোমার বিলে মাছরাঙা আর মাণিক-জোড়ের নিত্য ভোজ । তুষের ভিতর পীযুষ তোমার জমছে দানা বাধছে গো, গাছের আগায় জল-রুটি তোর পথিকজনে সাধছে গো ! ধূপ-ছায়া তোর চেলীর আঁচল বুকে পিঠে দিছিস বেড়, গগন-নীলে ভিড়ায় ডানা সান্ত্রী তোমার গগন-ভেড় । গলায় তোমার সাতনরী হার মুক্তাঝুরির শতেক ডোর ; ব্ৰহ্মপুত্র বুকের নাড়ী, প্রাণের নাড়ী গঙ্গা তোর। কিরীট তোমার বিরাট হীরা হিমালয়ের জিন্মাতে,— তোর কোহিনুর কাড়বে কে বল ? নাগাল না পায় কেউ হাতে । তিস্তা তোমার ঝাপ্টা সী"থি—যে দেখেছে সেই জানে, ডান কানে তোর বাকার ঝিলিক, কর্ণফুলী বাম কানে । বিশ্ব-বাণীর মৌচাকে তোর চুয়ায় যশের মাক্ষি’ গোদূর অতীতের কবির গীতি তোর সুদিনের সাক্ষী গো । নানান ভাষা পূর্ণ আজো, বঙ্গ ! তোমার গৌরবে, ভাজিল এবং শ্ৰীকালিদাস যোগ দিয়েছেন জয়-রবে ।

